
	1.
	Ֆինանսների նախարարության
գրություն


	Ուսումնասիրելով ներկայացված Գնման գործընթացները սահմանելու մասին ՀՀ կառավարության որոշման նախագիծը (այսուհետ` նախագիծ)՝ հայտնում ենք հետևյալը.

առաջարկում ենք նախագծի՝
-  1-ին և 2-րդ կետերը միավորել և շարադրել հետևյալ խմբագրությամբ՝ 
«1. Սահմանել, որ՝

1) Հայաստանի Հանրապետությանում կորոնավիրուսային վարակի (COVID-19) կանխարգելման, վերահսկման, բուժման և այլ համալիր միջոցառումների շրջանակում պետական կառավարման մարմինների և Երևանի քաղաքապետարանի կողմից ՀՀ կառավարության 04/05/2017թ. N 526-Ն որոշմամբ հաստատված կարգի 23-րդ կետի 5-րդ ենթակետի «ա» պարբերության հիման վրա մեկ անձից գնման ձևով իրականացվող ապրանքների, աշխատանքների և ծառայությունների ձեռքբերման դեպքերում չեն կիրառվում ինչպես նույն պարբերությամբ սահմանված՝ գնման առարկայի ողջ ծավալով ձեռքբերման ժամկետային սահմանափակման (երեսուն օրացուցային օր), այնպես էլ Հայաստանի Հանրապետության 2017 թվականի ապրիլի 6-ի թիվ 386-Ն որոշման 2-րդ կետի 1-ին ենթակետի պահանջները.

2) սույն կետի 1-ին ենթակետում նշված գործարքները կարող են կատարվել առանց գրավոր պայմանագրերի կնքման՝ վճարումները կատարելով նաև հաշիվ-ապրանքագրի կամ հսկիչ դրամարկղային մեքենայի կտրոնի հիման վրա: Սույն կետով նախատեսված գործարքների դիմաց վճարումները կարող են կատարվել նաև ՀՀ կառավարության 15/06/2018թ. N 706-Ն որոշմամբ հաստատված կարգի 58-րդ կետով նախատեսված կարգով` ՀՀ կառավարության կողմից սահմանված չափաքանակների հիման վրա բանկային վճարային քարտերով շրջանառվող միջոցներից վճարումներ կատարելու ձևով, եթե պետական կառավարման մարմինը կամ Երևանի քաղաքապետարանը տվյալ գործարքը հնարավորություն չի ունեցել կատարել Հայաստանի Հանրապետության օրենսդրությամբ տվյալ ծախսը հիմնավորող փաստաթղթերի հիման վրա:».
-  3-րդ և 5-րդ կետերում տեղական ինքնակառավարման մարմիններ բառերի փոխարեն նշել Երևանի քաղաքապետարան բառերը:

Միաժամանակ առաջարկում ենք նախագծով սահմանել նաև, որ՝

· ՀՀ առողջապահության նախարարությունը պետական կառավարման մարմիններին ու Երևանի քաղաքապետարանին տրամադրում է կատարվելիք միջոցառումներին վերաբերող չափորոշիչները, ներառյալ քանակային և գումարային, որոնք անհրաժեշտության դեպքում կարող է նախապես համաձայնեցնել ՀՀ վարչապետի հետ.

· նախագծի 5-րդ կետի հիման վրա ՀՀ կառավարության քննարկմանը ներկայացվող որոշման նախագծում ներառվում են միայն այն գործարքների դիմաց կատարվելիք վճարումները, որոնք իրականացվել են համաձայն ՀՀ առողջապահության նախարարության կողմից տրամադրված չափորոշիչների:


	Ընդունվել է մասամբ, մասնավորապես ՀՀ կառավարության 2017 թվականի մայիսի 4-ի N 526-Ն որոշման N 1 հավելվածի 21-րդ կետի պահանջների, ինչպես նաև առանց որևէ փաստաթղթի բացակայության գործարքի իրականացման ապահավման բացառությունները անհրաժեշտ է սահմանել, քանի որ առկա իրավիճակից ելնելով ըստ անհրաժեշտություն ֆիզիկական անձանց կողմից փաստացի արդեն իսկ կատարվել են ծախսեր, որոնց համար փաստաթղթավորում չի իրականացվել (օրինակ սահմանին գտնվող անձանց սննդի և կենցաղային կարիքների ապահովում և նմանատիպ այլ ծախսեր): 
Ընդունվել է, կատարվել են համապատասխան փոփոխություններ:

Առաջարկվող պահանջների սահմանելը սույն որոշմամբ կարծում ենք ոչ նպատակահարմար, քանի որ Առողջապահության նախարարության կողմից արդեն իսկ առկա են չափորոշիչներ, որոնք առաջարկվել են ԱՀԿ-ի կողմից, թե նման իրավիճակում ինչպիսի միջոցառումներ պետք է իրականացվեն, պարզապես պետական մարմինները պետք է կատարեն բոլոր անհրաժեշտ ծախսերը նշված միջոցառումների իրականացման ապահովման համար: 

	2. 
	Պետական եկամուտների կոմիտեի գրություն


	ՀՀ պետական եկամուտների կոմիտեն քննարկել է «Գնման գործընթացները սահմանելու մասին» Հայաստանի Հանրապետության կառավարության որոշման նախագիծը, որի վերաբերյալ հայտնում ենք հետևյալը:

Կարևորելով Հայաստանի Հանրապետությանում կորոնավիրուսային վարակի (COVID-19) կանխարգելման, վերահսկման, բուժման և այլ համալիր միջոցառումների շրջանակներում համապատասխան միջոցառումների իրականացման անհրաժեշտությունը, այդ թվում` գնումների կազմակերպման գործընթացի իրականացման առումով, հայտնում ենք, որ սկզբունքային առարկություններ չկան:

Միաժամանակ, նախագծի 2-րդ կետով առաջարկվող կարգավորումների վերաբերյալ հարկ ենք համարում նշել, որ ՀՀ հարկային օրենսգրքի 55-րդ հոդվածի 1-ին մասի համաձայն՝ հաշվարկային փաստաթուղթը նույն հոդ​վածով սահմանված պահանջները բավարարող՝ հարկ վճարողի կողմից դուրս գրվող փաս​տա​թուղթ է, որով հիմնավորվում է, մասնավորապես՝ ապրանքի մատակարարումից, աշխատանքի կատարումից և (կամ) ծառայության մատուցումից եկամտի ստացման իրավունք ձեռք բերելը, ապրանքի ձեռքբերման, աշխատանքի ընդունման և (կամ) ծառայության ստացման գծով ծախսի ճանաչումը, ապրանքի տեղափոխությունը: Նույն հոդվածի 2-րդ մասի համաձայն՝ նույն հոդվածի 1-ին մասով սահմանված գործարքների և գործողությունների փաստաթղթավորման նպատակով կիրառվում են, մասնավորապես՝ հետևյալ հաշվարկային փաստաթղթերը՝ հարկային հաշիվ, հաշիվ վավերագիր, հսկիչ դրամարկղային մեքենայի կտրոն, ապրանքի տեղափոխության բեռնագիր: 

Հետևաբար, նախագծի շրջանակներում իրականացվող միջոցառումների արդյունքում առանց հաշվարկային փաստաթղթերի իրականացված գործարքների մասով ծախսերի հիմնավորման և կառավարության պահուստային ֆոնդից համապատասխան վերաբաշխումներ կատարելու առումով կարևորում ենք ՀՀ ֆինանսների նախարարության կարծիքը:
	Ընդունվել է ի գիտություն:
Առաջարկության վերաբերյալ դիրքորոշումը արդեն իսկ ներկայացվել է որպես Ֆինանսների նախարարության դիտողության պատասխան: 

	3. 
	Տարածքային կառավարման և ենթակառուցվածքների նախարարության գրություն
	Տեղեկացնում ենք, որ ՀՀ տարածքային կառավարման և ենթակառուցվածների նախարարությունը «Գնման գործընթացները սահմանելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չունի:

Միաժամանակ հայտնում ենք, որ ՀՀ տարածքային կառավարման և ենթակառուցվածքների նախարարությունը կորոնավիրուսային վարակի (COVID-19) կանխարգելման, վերահսկման միջոցառումների շրջանակներում Արսանիտ ՍՊԸ-ից ձեռք է բերել  100 620 (մեկ հարյուր հազար վեց հարյուր քսան) ՀՀ դրամի ախտահանիչ նյութ (ալկոգել)։
	Ընդունվել է ի գիտություն

	4. 
	Աշխատանքի և սոցիալական հարցերի նախարարության գրություն
	«Գնման գործընթացները սահմանելու մասին» Հայաստանի Հանրապետության կառավարության որոշման նախագծի վերաբերյալ Աշխատանքի և սոցիալական հարցերի նախարարությունն առաջարկություններ և դիտողություններ չունի։

